
 

I. DISPOSICIÓNS XERAIS 

Consellería da Presidencia 

Decreto 111/1984, do 25 de maio, polo que se aproba o 

Regulamento de réxime interior da Xunta de Galicia. 

Polo Decreto 76/82, do 21 de abril, aprobouse o Re-
gulamento provisorio de réxime interior da Xunta de 
Galicia, co que se pretendía regula-las actividades de 
goberno que semellaban máis inxentes ó se inicia-lo ré-
xime de autonomía de Galicia. Na devandita norma 
contemplábanse tamén os supostos imprescindibles de 
delimitación de competencias e creábanse instancias 
de actuación que serviron para unha mellor prepara-
ción ou coordenación das actividades de goberno. 

Non obstante, a entrada en vigor da Lei 1 / 1983, 
do 22 de febreiro, reguladora da Xunta e do seu Presi-
dente, derogou algúns preceptos do citado Regula-
mento Provisorio e esixiu a elaboración dunha nova 
norma que, conforme o previsto no artigo 9. ° da Lei 1 / 
1983, contemplase os aspectos precisos para a boa 
orde dos traballos do Consello e para a axeitada pre-
paración dos acordos que este teña que adoptar. 

Xa que logo, a proposta do Conselleiro da Presiden-
cia, previa deliberación do Consello da Xunta de Gali-
cia na súa xuntanza do día vintecatro de maio de mil 
novecentos oitenta e catro, 

DISPONO: 

Artigo 1.0.— Queda aprobado o Regulamento de ré-
xime interior da Xunta de Galicia que figura como 
anexo ó presente Decreto. 

Disposición derogatoria.— Derógase o Decreto 76 / 
82, do 21 de abril. 

Disposicións finais. 

Primeira.— O Conselleiro da Presidencia queda fa-
cultado para dictar cantas disposicións esixa a execu-
ción e o cumprimento do Regulamento de réxime inte-
rior da Xunta de Galicia. 

Segunda.— O presente Decreto entrará en vigor óoutro 

día da súa publicación no Diario Oficial de Galicia. 

Santiago de Compostela, vintecinco de maio de mil 
novecentos oitenta e catro. 

G e r a r d o  F e r n á n d e z  A l b o r  
Presidente 

José Luís Barreiro Rivas 
Conselleiro da Presidencia 

ANEXO 

REGULAMENTO DE RÉXIME INTERIOR 
DO CONSELLO DA XUNTA DE GALICIA 

Artigo 1.° 

Conforme o establecido no artigo 9. ° da Lei 1 / 
1983, do 22 de febreiro, reguladora da Xunta e do seu 
Presidente, os traballos do Consello da Xunta de Gali-
cia e mailos de preparación dos acordos que teña de 
adoptar axeitaranse ó establecido no presente Regula-
mento. 

Artigo 2.° 

Os órganos da Xunta de Galicia axeitaranse, no 
exercicio das súas competencias, ó establecido na Lei 1 / 
1983, do 22 de febreiro. 

Artigo 3.", 

1. Conforme o artigo 8. ° da Lei 1 / 1983, de 22 de 
febreiro, a Xunta poderá crear no seu seo Comisións 
Delegadas coas funcións que lles sinale o seu Decreto 
de creación. 

2. Non sendo que o Decreto de creación dispoña 
outra cousa, os acordos das Comisións Delegadas non 
terán outro valor có dunha proposta ó Presidente da 
Xunta, que este poderá discrecionalmente incluir na 
Orde do día das reunións do Consello da Xunta. 

Artigo 4.° 

1. Adoptarán a forma de Decreto as disposicións 
xerais mailas resolucións da Xunta de Galicia ás que 
se refieren os apartados 6, 7, 12, 13, 14, 15, 16 e 18 do 
artigo 4. da Lei 1 / 1983, do 22 de febreiro. 
Os Decretos serán asinados polo Presidente da Xunta e 
refrendados polo Conselleiro competente por razón da 
materia. 

3. Se afectase a varias Consellerías, o Decreto dic-
tarase a proposta dos Conselleiros interesados e será 
refrendado polo Conselleiro da Presidencia. 

4. Os acordos que adopte o Consello da Xunta 
constarán na acta da sesión correspondente, que refle-
xará, mediante transcrición literal ou por remisión ó 
oportuno expediente administrativo, cantas resolu-
cións se refiran ós asuntos comprendidos no artigo 4. ° 
da Lei 1 / 1983, do 22 de febreiro. 

Artigo 5.° 

1. Correspóndenlles ós Conselleiros as atribucións 
contempladas no artigo 34 da Lei 1 / 1983, do 22 de 
febreiro, e, en consecuencia, é da súa competencia ele-
var ó Consello da Xunta os proxectos de Decretos, 
Decretos lexislativos e Anteproxectos de Lei relativos 
ás cuestións atribuidas ó seu Departamento. 

2. En caso de competencias coincidentes, a propos-
ta corresponderalles ós Conselleiros interesados, pero 
o refrendo da disposición será do Conselleiro da Presi-
dencia, ó que Ile corresponde tamén designa-las Con-
sellerías que deben participar na elaboración do res-

pectivo proxecto ou no seu caso, proporlle ó Consello a 
constitución dunha Comisión interdepartamental a 
tales efectos. 

3. No caso de se constituir unha Comisión interde-
partamental para a elaboración dunha disposición de 
carácter xeral, ás súas reunións asistirá decote un re-
presentante do Secretariado do Goberno. 
 

Artigo 6.° 

1. A elaboración de disposicións de carácter xeral e 
de anteproxectos de Lei iniciaraa o Centro directivo 
correspondente, cos estudios e informes previos que 
garanticen a legalidade, acerto e oportunidade dos 
mesmos. 

2. No oportuno expediente de elaboración conser-
varanse, xunto coa moción, providencia ou proposta 
do que teña a iniciativa da disposición de que se trate, 
os dictames e as consultas evacuados, as observacións 
e emendas que se formulen e cantos datos e documen-
tos teñan interés para coñece-lo proceso de elabora-
ción da mesma ou poidan facilitar a súa interpretación. 

3. Non se poderá formular ningunha proposta de 
nova disposición sen acompañar ó proxecto a táboa de 
vixencias de disposicións anteriores sobre a mesma 
materia e sen que na nova disposición se consignen ex-
presamente as anteriores que deben quedar total ou 
parcialmente derogadas. 

Artigo 7.° 

1. Os proxectos de disposición de carácter xeral, se-
xa cal sexa o seu rango normativo, terán de ser infor-
mados pola Secretaría Xeral Técnica da Consellería 
respectiva antes de seren sometidos ó órgano compe-
tente para os promulgar. 

2. Cando se trate de disposicións relativas á estructura 

orgánica, métodos de traballo, procedementos 

administrativos e burocráticos e réxime de persoal da 

Administración pública galega, requirirase, amais, a 

aprobación da Consellería da Presidencia. Entendera-

se concedida a aprobación se transcorridos oito días 

desque se recibiu o proxecto na Consellería da Presi-

dencia esta non formulou ningunha obxección. 

3. Cando algunha disposición así o estableza ou o 
Conselleiro o estime pertinente, someterase o proxecto 
a dictame do órgano consultivo que proceda. 

4. Cando, a xuício do Conselleiro, o aconselle a na-
tureza da disposición, esta será sometida a informa-
ción pública durante o prazo que en cada caso se sina-
le. 

5. Por razóns de urxencia e mediante acordo moti-
vado do Conselleiro, poderanse exceptuar do previsto 
nos párrafos anteriores as Ordes que non sexan sobre 

materias de estructura orgánica, réxime de persoal ou 
procede mento. 

Artigo 8.° 

1. Os proxectos que se deban someter á aprobación 
do Consello ou das Comisións Delegadas da Xunta re-
mitiranse con quince días de antelación, ós mais Con-
selleiros, co obxecto de que formulen as observacións 
ou reparos que coiden pertinentes. 

2. Os anteproxectos de Lei teñen que ser repartidos 
con vinte días de antelación. 

3. Soamente por razóns de oportunidade pode ser 
abreviado o trámite ó que se refiren os párrafos ante-
riores, pero o proxecto correspondente ten de ser re-
partido na Comisión de Secretarios Xerais Técnicos. 

4. Con carácter excepcional, o Presidente da Xun-
ta, a proposta da Consellería da Presidencia, poderá 
autoriza-la deliberación dun asunto distribuido con 
menos de corenta e oito horas de antelación ou sen que 
fose obxecto de reparto. 

Artigo 9.° 

1. 0 reparto previo de proxectos a que se refiere o 
artigo 8. ° do presente Regulamento deberao facer di-
rectamente a Consellería propoñente, que Iles enviará 
amais copia a tódolos Secretarios Xerais Técnicos. A 
copia remitida á Secretaría Xeral Técnica da Conse-
llería da Presidencia (Secretariado do Goberno) fará 
fe, polo día da súa recepción, da observancia dos pra-
zos a que se refiere o artigo citado. 

2. No oficio de remisión da copia á Secretaría Xeral 
Técnica da Presidencia (Secretariado do Goberno) fa-
rase consta-la data de salda na que se proceden ó re-
parto ós Conselleiros. 

Artigo 10.° 

1. As propostas de acordo que se eleven ó Consello e 
que non conteñan proxetos de disposicións xerais, 
deberán ser circuladas catro días antes da celebración 
de aquel. 

2. Non están suxeitos á obriga de reparto previo as 
disposicións que non teñen carácter xeral nin os 
expedientes e asuntos para información, nin as 
propostas de nomeamentos de Altos Cargos. 

Artigo 11.° 

Os proxectos de disposicións xerais repartiranse en 
modelo normalizado «para Estudio» ou por calquera 
outro medio, e no reparto expresarase o título e o con-
tido completo da norma, a Autoridade que ordenou o 
«Repártase» e a data na que se procede ó mesmo. 

Os Conselleiros poderán autorizar ós Secretarios 
Xerais Técnicos para proceder o reparto de asuntos 
para Consello. 

Artigo 12.° 

1. As observacións que as distintas Consellerías 



formulen sobre os proxectos repartidos serán remiti-
das directamente á Consellería propoñente, enviando 
copia á Secretaría Xeral Técnica da Consellería da 
Presidencia (Secretariado do Goberno), con anteriori-
dade á reunión da Comisión de Secretarios Xerais 
Técnicos. 

2. As observacións ós proxectos remitiranse no pra-
zo máis breve posible e, en todo caso, con 48 horas de 
antelación á reunión da Comisión de Secretarios Xe-
rais Técnicos. 

Artigo 13.° 

Os proxectos de disposicións xerais elevaranse a 
Consello en papel de «Decisión», que se remitirá á Se-
cretaría Xeral Técnica da Consellería da Presidencia 
(Secretariado do Goberno), xuntamente co índice par-
cial de asuntos que se pretendan incluir na correspon-
dente Orde do día. 

O impreso de «Decisión» deberá ir acompañado de 
dúas copias e farase constar en tódolos exemplares o 
«Elévese ó Consello», asinado polo Conselleiro ou 
Conselleiros propoñentes. 

 

Artigo 14.° 

1. Os expedientes para Acordos elevaranse á deci-
sión do Consello unicamente en «Extracto», utilizando 
o modelo normalizado a tal fin pola Consellería da 
Presidencia. 

2. Elevaranse orixinal e dúas copias, e tódolos 
exemplares levarán dilixencia que certifique que o 
contido do «Extracto» coincide co do seu expediente, 
dilixencia de que se cumpriron os trámites preceptivos 
e orde de «Elévese ó Consello» asinada polo Consellei-
ro propoñente. 

Artigo 15.° 

1. Para a formación da orde do día do Consello da 
Xunta, que será decidido conforme o disposto no arti-
go 7. ° da Lei 1 / 1983, de 22 de febreiro, cada Conse-
lleiro enviará un índice parcial de asuntos que afecten 
ó seu Departamento que obrará na Secretaría Xeral 
Técnica da Consellería da Presidencia (Secretariado 
do Goberno) na mañá do luns anterior á reunión do 
Consello. 

2. Son causas que motivan a exclusión da orde do 
día: 

a) A falta de reparto ou o reparto fóra de prazo dos 
proxectos de disposicións. 

b) A falta de aprobación previa da Consellería da Pre-
sidencia á que se refire o artigo de este Regulamento. 

c) A ausencia de conformidade dalgunhas das Con-
sellerías interesadas en casos de disposicións conxun-
tas. 

d) A petición de retirada do asunto pola propia 

Consellería propoñente. 

e) A ausencia de dictames ou informes previos can-
do sexa manifesto o seu carácter preceptivo. 

3. 0 Conselleiro da Presidencia pódelle propor ó 
Presidente que non se inclúa na orde do día, ou que se 
inclúan só a título de información, aqueles asuntos 
con insuficiente grado de elaboración á vista das ob-
servacións recibidas. 

4. Formada a orde do día, será repartida ós Conse-
lleiros de xeito que a reciban nas Consellerías respecti-
vas a mañá do día anterior á reunión do Consello. 

5. Na orde do día farase tonta-la data de reparto 
dos asuntos incluidos nela e, en caso de se produciren, 
as inclusións por motivo de urxencia. 

Artigo 16.° 

Os anteproxectos de Lei sometidos á Xunta de Gali-
cia irán acompañados dunha exposición de motivos, 
na que se expresarán sucintamente os que desen orixe 
á súa elaboración e a finalidade perseguida pola nor-
ma. Figurarán como anexos, cando proceda, a relación 
de disposicións derogadas ou modificadas e o corres-
pondente estudio económico e financeiro. 

Artigo 17.° 

1. A Comisión de Secretarios Xerais Técnicos é o 
órgano encargado de analizar con carácter previo os 
proxectos de disposicións que se someterán á decisión 
do Consello da Xunta. 

2. C o m p o ñ e n  a  C o m i s i ó n :  

Presidente: o Conselleiro da Presidencia. 

Vicepresidente: o Secretario Xeral Técnico da Con-
sellería da Presidencia. 

Vocais: os Secretarios Xerais Técnicos das Conse-
llerías e, en caso de vacante, o Director Xeral que de-
signe o titular da Consellería. 

3. Poderán asistir á Comisión, soamente ós efectos 
de informar en asuntos determinados, os Directores 
Xerais dos Centros Directivos nos que se elaborase a 
disposición ou aqueles que o Conselleiro da Presiden-
cia coide necesarios para a mellor orde dos traballos. 

4. Os acordos da Comisión constarán nunha Acta 
que será repartida nas reunións do Consello da Xunta 
a tódolos seus membros. Do tratado na Comisión ela-
boraráse un informe que se remitirá ás Consellerías 
xuntamente coa orde do día a que se refire o artigo 
15,4. 

Artigo 18.° 

1. A convocatoria da Comisión de Secretarios Xe-
rais Técnicos faraa o seu Presidente ou, pola súa orde, o 
Vicepresidente da mesma. 



2. A orde do día da reunión formaraa o Secretario 
Xeral Técnico da Consellería da Presidencia, de acor-
do coas instruccións do Conselleiro. 

3. Para a formación da orde do día, os Secretarios 
Xerais Técnicos das respectivas Consellerías envia-
ranlle ó da Consellería da Presidencia (Secretariado 
do Goberno), catro días antes da reunión, unha minuta 
dos asuntos que desexen someter á Comisión. 

4. Formada a orde do día, o Secretario Xeral Téc-
nico da Consellería da Presidencia remitiraa a tódo-
los vocais da Comisión dous días antes da reunión. 

Artigo 19.° 

A Comisión de Secretarios Xerais Técnicos reunira-
cando menos seis días antes de que o falta o Conselo 
da Xunta, para: 

a) Estudia-los asuntos que lle encomendé o Conse-
llo cando este acordase pospoñelos para unha ulterior 
reunión. 

b) Coñece-los asuntos propios do Consello da Xunta 
cando o Presidente desta última, a iniciativa propia ou 
dos Conselleiros interesados, crea oportuno que os estudie 
previamente a Comisión. 

c) Estudiar con carácter previo os proxectos de dis-
posicións xerais que se deban someter á deliberación 
da Xunta, coidando da súa mellor articulación e per-
fección formal deliberando sobre as observacións e re-
paros que as distintas Consellerías lle remitisen para a 
súa deliberación. 

2. Non obstante ó disposto no número anterior, o 
Presidente poderá convoca-la Comisión cando o esti-
me oportuno. 

Artigo 20.° 

1. Os asuntos da competencia do Consello que lle 
sexan encomendados á Comisión de Secretarios Xe-
rais Técnicos seguirán o curso seguinte: 

a) Habendo acordo favorable, os expedientes pasa-
rán á Orde do día do Consello da Xunta e este adopta-
rá a decisión que proceda. 

b) De non haber acordo na Comisión ou se esta coi-
da que non se chegou ó estudio previo necesario, o ex-
pediente darase por non suficientemente elaborado e 
proporase a súa non inclusión na Orde do día do se-
guinte Consello. Non obstante, poderá producirse a 
inclusión por decisión do Presidente da Xunta. 

2. Dos asuntos que non fosen decididos polo Conse-
llo da Xunta, sexa por non seren obxecto de informe 
favorable da Comisión, sexa por non se poderen supera-
las observacións ou reparos formulados, os respectivos 
expedientes non poderán volver novamente á Comisión 
se non son repartidos, previamente á reunión, textos 
de nova redacción que incorporen as modificacións 
acordadas ou que recollan os criterios da Comisión, 
xustificando en notas as observacións rexeitadas. 

Artigo 21.° 

Dentro dos catro días hábiles seguintes á reunión do 
Consello, o Secretariado do Goberno procederá a de-
volverlles ás Consellerías copia das súas propostas, de-
bidamente dilixenciadas, e no seu caso, nota circuns-
tanciada dos supostos de modificacións introducidas 
nas propostas elevadas. Neste último suposto os Con-
selleiros propoñentes deberanlle remitir ó da Presiden-
cia, no prazo de tres días hábiles, un novo texto no que 
se recollan tales modificacións. 

Artigo 22.° 

1. Os acordos do Consello da Xunta que deban 
revesti-la forma de Decreto comunicaranselle debida-
mente, mediante dilixencia da proposta, á Consellería 
propoñente, que será a responsable da remisión do 
texto, para a súa publicación, ó Diario Oficial de Gali-
cia. 

2. Non obstante o disposto no párrafo anterior, a 
Secretaría Xeral Técnica (Secretariado do Goberno), 
poderá, mediante nota razoada, propo-la detención da 
publicación dunha norma por falta de coincidencia 
coa minuta do Consello obrante no Secretariado ou 
porque a norma presente defectos formais. 

3. A Consellería da Presidencia preparará tamén os 
exemplares especiais que, refrendados polos Consellei-
ros correspondentes, se someterán á sinatura do Presi-
dente da Xunta. 

4. Correspóndelle igualmente á Consellería da Pre-
sidencia remitirlle ó Parlamento de Galicia os Proxec-
tos de Lei aprobados pola Xunta, coidando da perfec-
ción formal dos mesmos. 

Artigo 23.° 

Para que produzan efectos xurídicos de carácter xe-
ral os Decretos e mais disposicións administrativas te-
rán de se publicar no «Diario Oficial de Galicia» e en-
trarán en vigor conforme o disposto no artigo 2.°, 1 do 
Código Civil. 

II.  AUTORIDADES E PERSOAL 

Consellería da Presidencia 

Orde do 5 de xullo de 1984, pola que se nomean vocais 

das Xuntas Rectoras dos Patronatos Provinciais para a 

mellora da vivenda rural. 

Cumpridos os trámites establecidos, en exercicio 
das facultades conferidas pola Disposición Final Pri-
meira do Decreto 25 / 1984, do 23 de febreiro, sobre 
regulación provisional dos Patronatos Provinciais pa-
ra a mellora da vivenda rural e o apartado segundo da 


